
Ro-ràdh

Tha Oilthigh na Gàidhealtachd agus nan Eilean air a chomharrachadh mar phàrant corporra fo Phàirt 9 de dh’Achd na h-Òigridh is na Cloinne (Alba) 2014. Aig an àm seo, tha gu leòr cloinne a tha fo chùram agus feadhainn a’ fàgail cùram a’ fulang feadhainn de na toraidhean pearsanta as truaighe de bhuidheann sam bith an Alba. Is e a’ bhuil a thig à ìrean ìosal de chom-pàirteachadh agus coileanadh ann am foghlam ìrean àrda de bhochdainn, dì-thaigheachas agus droch shlàinte-inntinn. 1   Am measg nan cnapan-starra a thaobh foghlam a tha an aghaidh dhaoine òga a chaidh tro chùram tha gainnead maoineachaidh, am foghlam san sgoil a bhith air a chur air aimhreit, buaireasachd aig an taigh, agus a bhith a’ dol a-steach do dh’fhoghlam adhartach no àrd-ìre aig aois nas sine na feadhainn nach deach tro chùram.  
Tha an t-oilthigh na institiud cholaisteach stèidhichte air com-pàirteachas de 11 cholaiste, 2 stèidheachd rannsachaidh, agus 50 ionad ionnsachaidh sgapte air feadh na Gàidhealtachd agus nan Eilean, Moireibh, agus Siorrachd Pheairt. Tha plana an oilthigh gu sònraichte a’ cur fòcas air co-obrachadh tarsainn a’ chom-pàirteachais agus co-òrdanachadh ghnìomhan a bhrosnaicheas daoine òga a chaidh tro chùram a bhith a’ cur iarrtas a-steach don oilthigh agus a mheudaicheas an taic a tha iad a’ faighinn mar oileanaich leinn. Bidh a Plana Pàrantachd Chorporra fhèin aig gach colaiste agus institiud cuideachd, a bhios a rèir a’cho-theacsa ionadail shònraichte aice, ag obrachadh ann an co-bhann ri plana coitcheann an oilthigh. 
Mar sin ’s e plana an oilthigh agus an fheadhainn ionadail fa leth a nì eatorra dòigh-obrach iomlan a’ chom-pàirteachais airson na dleastanasan a choileanadh, agus mar phàirt dheth seo bidh an t-oilthigh mothachail air cùisean a dh’fhaodadh cron a dhèanamh air leas dhaoine òga a chaidh tro chùram.     
Pàrantachd Chorporra
’S e am mìneachadh a tha air pàrantachd chorporra “Buidheann a bhith a’ coilionadh ghnìomhan a tha deatamach airson còraichean pàiste fo chùram no neach-fàgail cùraim a chumail suas agus a leas a dhìon, agus tro am bi abachadh corporra, aigneach, spioradail, sòisealta, agus foghlamach air adhartachadh.”2  
Tha an Achd a’ cur dleastanas air an oilthigh plana a chruthachadh a bheir cunntas sa choitcheannas air an dòigh a chumas sinn taic ri luchd-fàgail cùraim agus clann is daoine òga fo chùram, agus mar a choilionas sinn na dleastanasan a th’ oirnn a thaobh pàrantachd chorporra. Airson adhbharan na h-Achd, is e a th’ ann an neach-fàgail cùraim cuideigin a bha fo ‘chùram’ suas ri an 16mh co-là breith mus do dh’fhàg iad cùram. Fon reachdas ùr, gabhaidh amharc air cuideigin mar neach-fàgail cùraim suas ri a 26mh co-là breith.
A bharrachd air seo, cuiridh an t-oilthigh a-mach aithisgean mionaideach stèidhte air gnìomhan agus toraidhean a’ phlana, co-obraichidh e le pàrantan corporra eile, agus solairidh e fiosrachadh buntainneach do Mhinistearan na h-Alba.
Tha e air a thoirt fa-near gu bheil uallach air a’ bhuidhinn iomlain fon Achd a bhith a’ coilionadh dhleastanasan Pàrantachd Chorporra, seach dìreach daoine no sgiobaidhean fa leth. 






1 Riaghaltas na h-Alba (ga chur a-mach gach bliadhna) Children’s Social Work Statistics, Dùn Èideann; Meltzer, H, et al (2004) The mental health of young people looked after by local authorities in Scotland, Lunnainn: TSO.
2 Mìneachadh on Iùl Reachdail air Pàrantachd Chorporra (2015), d.7
Lèirsinn an Oilthigh
Tha an t-oilthigh dealasach a bhith a’ dèanamh cinnteach gu bheil daoine òga a tha air a dhol tro chùram a’ faighinn làn thaic fad ’s a tha iad còmhla rinn, gus an tèid aca air crìoch a chur air an cùrsa gu soirbheachail agus gus am faigh iad fèin-fhiosrachadh fiachail tron turas aca mar oileanaich. Bidh an taic seo a’ dol seachad air ceumnachadh le tuilleadh cuideachaidh ga thabhann, fad ùine shuidhichte, gus am feabhasaichear leasachadh an cùrsa-obrach agus an àrd-amasan.
A bharrachd air a bhith a’ cur taic le oileanaich a chaidh tro chùram, nì an t-oilthigh cinnteach cuideachd gum faigh luchd-obrach tarsainn a’ chom-pàirteachais cothroman trèanaidh agus stuthan a’ bhitheas an dà chuid a’ tarraing aire air na duilgheadasan a tha aig na h-oileanaich seo agus a’ leigeil leotha taic phractaigeach dhìreach a thabhann.
Airson na h-amasan againn a choileanadh bidh an t-oilthigh a cumail air a’ co-oibreachadh gu dlùth ri buidhnean bointealach air an taobh a-muigh a bharrachd air na com-pàirtichean acadaimigeach againn fhèin. 

